
SUMARIU EZEKUTIVU

HALAKON SASATAN SIRA BA ESFORSU HALUAN EXPORTASAUN IHA TEMPU BADAK
NO FO PASU DAULUK BA ESTRATEJIA EXPORTASAUN TEMPU NARUK

1. Governu Timor-Leste (GOTL) komprometidu ba dezenvolvimentu ekondmiku non-petroleu hodi
halo diversifikasaun ba produsaun nasional no integrasaun komersial. Objetivu Estudu Diagnostiku
Integrasaun Komérsial (DTIS) nian mak atu konkorda kona-ba asaun prioritaria sira atu tulun
halakon sasatan sira ba aumentu exportasaun agrikola iha prazu-badak. Nia suporta esforsus governu
nian atu dezenvolve estratéjia komérsiu internasional ida, nebé bele inklui setor estratéjiku sira
hanesan turizmu no peskas. Foku DTIS nian tau ba rezultadus iha prazu-badak iha areas ho poténsia
exportasaun imediatu. Tanba nee nia konsentra deit ba setor agrikola.

2. Atu alkansa aumentu iha exportasaun no diversifikasaun esensial ba suporta kresimentu
ekonomiku tomak no kriasaun ba empregu. Aumentu iha exportasaun merkadorias non-petroéleu
importante tebe-tebes hodi tau iha konsiderasaun riskus sutentabilidade externu husi dependénsia ba
exportasaun petréleu. Hodi aumenta produtus ba konsumu iha railaran mos nudar prioridade ida no
bele tulun hakuran dependénsia ba importasaun. Asaun politika sira atu aumenta exportasaun sei fo
mos impaktu pozitivu ba komérsiu railaran. Prinsipalmente Timor-Leste hasoru dezafiu atu kria setor
exportasaun non-petroleu ida, em vez de hamoris setor ida nebé estagnadu ka naksobu tiha tanba
konflitu. Kontextu ida nee kompletamente original maiske bainhira kompara ho nasaun insular ki’ik-
oan sira ka nasaun pos-konflitu sira.

3. DTIS engloba &reas prinsipais lima. Seksaun I, haré/ezamina politikas makro no komérsiu tanba
sira relasiona ho kompetitividade externu no asesu ba merkadu. Seksaun 11, analiza poténsia
exportasaun nian iha setdr agrikola. Seksaun 11, haré/ezamina impedimentu estrutural sira ba
komeérsiu no rekomenda medidas nebé bele hola atu tulun hadiak produtividade no hakuran kustus.
Seksaun 1V, haré/ezamina nesesidades infraestrutura kritika atu fasilita komérsiu. Seksaun V, ko’alia
kona-ba preparativus implementasaun no pasu sira nebé sei tuir mai.

POLITIKAS MAKRO-EKONOMIKAS NO KOMERSIU KONSITENTE ONA HO
PROMOSAUN KOMPETITIVIDADE EXPORTASAUN NIAN

4. Timor-Leste nudar ekonomia ki’ik ida, nebé ambiente makro-ekonémiku hetan tiha suporte
maka’as husi reseita petroleu nian nebé aumenta lalais desde 2004. Ambiente makro-ekonédmiku
estavel ida importante tebe-tebes ba kompetitividade exportasaun nian, inkluzive inflasaun estavel no
taxa real ba kAmbiu efetivu maka kompetitivu . To’o ohinloron governu implementa ona politikas
diak, nebé tulun mantein ona estabilidade makro no konsistente ho objetivus promosaun
kompetitividade exportasaun nian. Karateristika importante ida iha governu nia kuadru-makro maka
Timor-Leste nia Fundo Petrolifero (FP). Despezas fiskais aumenta lalais tiha atu trata nesesidade
urjente sira. Maibé FP fo ona instrumentu robustu ida atu promove disiplina no transparénsia iha
utilizasaun rekursus naturais. Dezafiu prinsipal ba oin mak utilizasaun politika fiskal atu promove
produtividade, kompetitividade, no diversifikasaun iha ekonomia non-petroleu.



5. Politikas komérsiu nian iha Timor-Leste la’os sasatan ida ba promosaun kresimentu no
diversifikasaun exportasaun. Politikas proteksionistas (hanesan tarifas a’as no barreiras non-tarifa) ka
medidas distorsionistas sira seluk (hanesan subsidiu exportasaun ka taxas, subsidius importasaun)
bele limita asesu ba merkadu no/ka difikulta kresimentu inddstrias exportasaun nian. Ne’e sei suporta
nafatin nasaun nia nesesidades dezenvolvimentu ekondmiku hodi mantein presu importasaun nian
ki’ik nafatin, promove trasnferénsia teknolojia, minimiza viés anti-exportasaun, no hakuran
insentivus ba fluxus ilegais hakor fronteiras sira.

6. Asesu ba merkadu la’os problema bo’ot ida ba exportasaun Timor-Leste nian to’o ohinloron
maiske nasaun ne’e la’os membru asosiasaun komérsiu multilateral ka rejional ruma. Nudar Pais
Menus Dezenvolvidu (Least Developed Country (LDC)), Timor-Leste sei simu nafatin tratamentu
tarifa preferénsial husi merkadu bo’ot sira. GOTL fo ona prioridade ba afiliasaun ba Asosiasaun
Paizes iha Sudeste Aziatiku ka Association of Southeast Asian Nations (ASEAN). Liu 70 pursentu
husi importasaun Timor-Leste nian mai husi paizes ASEAN, nebé oferese merkadu ba Timor-Leste
nian exportasaun liu ¥. Afiliasaun ba ASEAN parese pasu l6jiku ida ba integrasaun ekonémika
internasional bo’ot liu. Nia bele fo mos trampolin ida ba afiliasaun ba WTO. DTIS rekomenda atu
halo avaliasaun ida kona-ba pasu sira nebé presiza atu prienxe Planu Komunidade Ekondmika
ASEAN no estudu ida kona-ba adezaun ba WTO.

7. Estrutura institusional ba dezenvolvimentu no koordenasaun politika komérsiu nian iha Timor-
Leste sei iha etapa inisial tanba sasatan kapasidade no prioridades seluk nebé urjente liu. Rezolve
problemas komeérsiu nian no dezenvolve estratéjia komersiu internasional sei rekere fundamentu
institusional nebé metin. Responsabilidade ba politikas nebé fo impaktu ba exportasaun iha governu
nia liman. Hanesan iha nasaun sira seluk, ajénsias nebé bai-bain responsavel ba politika komérsiu
internasional bele iha autoridade uitoan ba politikas nebé importante liu ba komérsiu. DTIS
rekomenda atu uza Komisaun Diretiva Nasional ba Kuadru Integradu (Integrated Framework
National Steering Committee ) nudar forum ida ba hametin koordenasaun kona-ba politika komérsiu;
formasaun ba funsionnariu publiku eskollidu sira iha governu nebé espesializadu ba topiku sira nebé
relasiona ho komérsiu (anélize politika komérsial no negosiasoens); legalizasaun Lei Investimentu
foun no Dekretu-Lei sira nebé relasionadu; hametin kapasidade no estatutu institusional ba Investe
Timor-Leste nebé foin hari.

FO FORSA BA EXPORTASAUN AGRIKULA IHA TEMPU BADAK

Sub-setor sira ho poténsia exportasaun imediatu

8. Setor agrikula iha Timor-Leste, nebé emprega 80 pursentu populasaun ativu, iha poténsia atu
aumenta exportasaun iha tempu-badak no mos iha impaktu pozitivu ida ba pobreza. Timor-Leste iha
pakote produsaun ai-han no balada diak lubuk ida nebé prontu ona atu adopta iha nasaun tomak,
maibé ho kondisaun - tenki fo teknolojias ba agrikultor sira no dezenvolve merkadu sira. DTIS
hanoin kona-ba subsetor tolu ho poténsia atu troka importasaun nebé orasnee halo no habelar
exportasaun:



9. Kafé iha poténsia bo’ot liu ba aumenta rendimentus exportasaun nian no hakuran kiak. Iha 2009,
umakain besik 67,000 mak kuda kafé iha Timor-Leste, ho proporsaun bo’ot ida mak moris kiak. Ho
teknolojia diak ba agrikultor-kafé sira, maka agora bele hasa’e marjen brutu to’o média besik $500
hektar (ha) husi $120/ha, uluk. Retornu ba m&o-de-obra iha loron ida bele aumenta husi besik $3.70
ba $5.90. Aumentu produsaun to’o dala-hat husi plantasaun kafé 52,000 ha bele aumenta rendimentu
exportasaun to’o besik $45 milloens tinan ida. Alein-de promosaun teknolojia diak, DTIS mos
rekomenda atu suporta liu tan reabilitasaun plantasaun kafé sira no atu hahu Jestaun Peste Integradu.

10. Sereais no leguminosas (liu-liu foremungu) iha poténsia exportasaun maiske impaktu ba pobreza
bele ki’ik liu fali kafé. Produsaun foremungu antes-independénsia diminui tiha hafoin komersiante
Indonezia sira fila. Umakain 11,000 nebé kuda foremungu orasne’e barak liu mak sai agrikultor
subsisténsia. Maibé iha prokura komersial inkluzive ba exportasaun. Sa’e husi 0.25 ha ai-han
umakain ida ba 0.50 ha bele rezulta iha marjen brutu umakain inkremental ida hamutuk $340 tinan
ida no retornu ba loron serbisu ida hamutuk $5.90. Hodi produz 4,000 Mt tinan ida ho valor $700/Mt
bele hetan $2.8 milloens husi exportasaun. DTIS rekomenda atu aumenta programas doador sira no
servisus extensaun ba agrikultores foremungu partikularmente iha kosta-sul no atu harii ligasaun ho
komprador sira iha Indonézia.

11. Balada (liu-liu karau) iha poténsia ba aumentu exportasaun ba Indonézia nebé demanda ba na’an-
karau tuir estimativa sei aumenta pursentu 6 — 8 tinan ida, no importasaun iha probabilidade atu
fornese pursentu 38 husi sira-nia demanda iha 2010. Besik umakain 44,000 mak involvidu iha
atividade hakiak karau/karau-timur. Se familia ida habokur karau 2 tinan ida, maka sira-nia
rendimentu agrikola netto sei aumenta $280 tinan ida. Rendimentu exportasaun nian bele to’o besik
$4.5 milloens. DTIS rekomenda atu hafoun sensus balada nian atu hetan ideia diak liu kona-ba
populasaun karau nian no atu avalia opsoens ba matadouru publiku ka privadu foun ida besik Dili.

Hamatan ba posibilidades médiu-prazu nian ba exportasaun hortikultura

12. Foin lalais ne’e Timor-Leste haré ona aumentu ida iha produsaun no marketing modo no ai-fuan
ba merkadu railaran. Hodi aumentu ida ne’e ba exportasaun aprezenta dezafiu bo’ot tanba natureza
produtu sira ne’e nian iha durasaun badak, ligasaun transporte nebé difisil, no distansia husi merkadu
sira. DTIS ezamina estudu viabilidade inisial sira no koko atu fornese ai-fuan no modo fresku ba
merkadu sira iha Australia. La rekomenda hortikultura nudar prioridade prazu badak ida ba
exportasaun. Maibé tanba ai-han sira ne’e iha natureza traballu-intensivu no bele kontribui ba
empregu no kriasaun rendimentu, DTIS sublifia posibilidade atu halo kursus kona-ba utilizasaun
pestisida ho forma seguru, harii regulamentus ba seguransa pestisida nian, no explora investimentu
iha ekipamentu frigorifiku eskala ki’ik.



Kapasidade Sertifikasaun Sanitaria no Fitosanitaria (SPS): prioridade imediata ida

13. Orasne’e Timor-Leste iha kapasidade sertifikasaun SPS limitadu tebe-tebes. Maiske SPS la limita
exportasaun to’o ohinloron, maibé ne’e sai tiha kestaun urjente ida. Governu Indonézia dehan ona
katak sei bandu importasaun husi Timor-Leste nebé la iha sertifikasaun SPS neseséria iha finais
2010. Iha dezafius barak ba dezenvolvimentu no implementasaun sistema SPS ida inkluzive rekursu
tékniku no finanseiru ba Direccdo Nacional da Quarantena e Bioseguranca. Tenki halo proporsaun ba
investimentus ho volume exportasaun nian. Servisus quarantena iha nasaun sira seluk fo servisus ba
volume exportasaun bo’ot no tinan-tomak ba merkadorias oi-oin. DTIS rekomenda atu formula
estratéjia ida ba SPS no atu organiza parte interesadu sira la’os deit atu mantein exportasaun orasne’e
maibé mos atu aumenta exportasaun.

ENFRENTA SASATAN ESTRUTURAL SIRA ATU AUMENTA EXPORTASAUN

14. Analize kona-ba sub-setor agrikola oi-oin realsa fator estrutural balun nebé impede exportasaun.
Analize ne’e suplementa tan ho diskusaun sira ho setor privadu nebé sublifia tiha kestaun prinsipal
tolu nebé impede kompetitividade exportasaun no kresimentu nian: défise kualifikasaun nian; asesu
ba rai; no ambiente negdsiu nian.

Enfrenta défise kapasidade/skills nian

15. Atu dezenvolve sub-setor agrikola sira ba neg6sius exportasaun lukrativa no substituisaun
importasaun sei rekere kapasidade diak liu no experiénsia husi agrikultores no traballadores-
extensaun. Ai-han nebé lakon antes no hafoin kolleita a’as, no agrikultor sira lakon to’o pursentu 33
husi sira-nia ai-han. Nuné mos, teknolojias prosesamentu agrikola tipikamente antikuadu no la
efisiente, nebé tau obstakulu barak ba produsaun komersial. Iha teknolojia no abordajen nebé
orasne’e ezisti hodi tulun agrikultér sira no mos Ofisiais Extensaun Suco, nebé iha poténsia atu
utiliza mos iha nasaun tomak ba kafé, hortikultura, ai-han sira seluk, no balada.. DTIS rekomenda atu
bazeia ba sira atu reforsa servisus extensaun agrikola nebé foin kria no aumenta rekursus orsamentu
nian ba investigasaun no extensaun agrikola.

16. Falta abilidades iha nivel agrikultor no agro-prosesor nudar sasatan bo’ot ida ba produtividade no
kresimentu iha prazu badak. Enkuantu rezolve hela sasatan sira ne’e, sei iha aumentu presaun ba
abilidades iha korrente de valores ne’e laran. Maibé, lakuna sira penetra iha espectrum abilidade nia
extensaun tomak. Ne’e malorek iha niimeru traballadores estranjeirus iha setores barak ekonomia
nian, nebé orasne’e daudaun fo hela input kritiku ida. Hodi estabelese kapasidade iha railaran no
promove transferénsia abilidades atu substitui méo-de-obra importada iha prazu naruk nudar
prioridade aas ida. Alein-de mao-de-obra husi raili’ur, Edukasaun no Formasaun Vokasional (VET)
no treinamentu iha serbisu-fatin tulun rezolve daudaun lakuna abilidades nian. DTIS sublifia asuntus
lubuk ida atu reforsa VET no treinamentu-iha-serbisu fatin, hanesan ligasaun sira entre instituisoens
no ezijénsias merkadu traballu nian; garantia kualidade, akreditasaun, no sertifikasoens; no formsaun
ba formadores.



Hadiak asesu ba rai

17. La iha direitus propriedade formal no asesu limitadu ba rai nudar sasatan bo’ot ba investimentu
no kresimentu exportasaun. Besik pursentu 97 apropriasaun rai kontinua iha titulu-de-posse
tradisional, nudar rai nebé (bai-bain) nunka hetan titulu. Direitu ba propriedade no direitus utilizador
nian estruturas autoridade konsuetudinariu (ka tradisional) mak regula. Nudar rezultadu,
investimentu setor privadu iha agrikultura ki’ik. Maiske nuné produsaun kafé no, iha eskala ida
limitadu liu, produsaun ai-han seluk orientadu ba merkadu hanesan kami, fore-rai, batar, ervilla, no
kopra, maioria agrikultér rural sira iha Timor-Leste depende liu-liu ba ai-han subsisténsia ba hatutan
sira-nia moris. Maiske iha ona serbisu balun kona-ba direitus propriedade, partikularmente iha areas
urbanas no peri-urbanas, iha tiha fokus uitoan ba habelar rejistu rai iha area rural sira. DTIS
rekomenda atu avalia poténsia ba habelar programa rejistu rai Ita Nia Rai ba reas kritikas rai
indUstria primaria, inkluzive areas balun plantasaun kafé nian.

Haforsa ambiente negdsiu nian

18. Alein-de la iha abilidades no la iha asesu ba rai, Timor-Leste iha ambiente negésiu ida dezafiadér
tebe-tebes, nebé bele sai fator dezinsentivu ida ba investimentu no impedimentu ida ba eskala
produsaun. Em partikular destaka kestaun tolu:

19. Prosesu loke negdsiu iha Timor-Leste kompleksu no han-tempu naruk. Empreza privadu sira ikus
mai funsiona informalmente ka selu taxa ilegal atu halais prosesu ne’e. Nia mos halo investidor
potensial sira halai. DTIS rekomenda atu dezenvolve kapasidade ba pesoal Ministério da Justica no
Ministério do Turismo, Comércio, e Industria nian nebé involvidu iha rejistu no lisensiamentu no
kria fatin atendimentu ketak ida ba loke negdsiu ho prosedimentu inkorporasaun no rejistu lais ida no
fahe informasaun entre ministérius via eletronika.

20. Kapasidade exekuta kontratu iha governu ki’ik, prinsipalmente iha uzu limitadu ba kontratu. La
iha métodu alternativu rezolusaun disputa sira mos impede investimentus. DTIS rekomenda atu
dezenvolve arbitrajen komersial ka fasilidade mediasaun ida, fo programas formasaun kona-ba
disputa komersial ba medianeiru no arbitrator sira, no dezenvolve kapasidades emprezas Timor nian
atu uza kontratu sira.

21. Asesu ba finansas limitadu iha parte ida tanba la iha informasaun kona-ba mutuariu sira no
frakeza iha estrutura legal atu proteje mutuariu no kredor sira. Ida ne’e impede tiha kresimentu
merkadu kréditu sira. Tamafiu no alkanse merkadu finanseiru nian ki’ik, nebé limita kresimentu
inkluzive iha setor exportasaun. Esforsus halo dau-duan atu koko no rezolve dezafiu sira ne’e balun,
inkluzive fortalesimentu institusional (hanesan jestaun riskus, sistemas relatu informasaun kréditu)
no expansaun mikrofinansas. DTIS rekomenda atu fo apoiu hodi dezenvolve sistema komunikasaun
informasaun kreditu nian iha ajénsia kréditu nian ida ho plenu direitu no posibilita provizaun kréditu
ho baze iha kontratus ho emprezas setor privadu nebé iha reputasaun.



22. Asuntus tolu nee hamutuk ho dezafius asosiadu ho asesu ba rai iha relasaun ba malu. Nudar
ezemplu, falta titulu rai klaru impede asesu ba finansas tanba labele uza rai nudar garantia ba
empréstimus. Empreza sira, estranjeiru ka railaran, labele estabelese sira/nia negosiu ka hetan kapital
se sira labele rejista. Kontratu exportasaun sira sei la iha kredibilidade se labele resolve disputa sira.

HALO INVESTIMENTU IHA INFRAESTRUTURA KRITIKA ATU FASILITA KOMERSIU
INTERNASIONAL

23. Alein-de kestaun estrutural sira nebé teme iha leten, DTIS ezamina infraestrutura kritiku no
servisu asosiadu sira nebé presiza atu fasilita komérsiu internasional, liu-liu rede transporte terrestre,
portu Dili, no servisus alfandegarius. Infraestrutura sira ne’e importante atu asegura sasan sira bele
movimenta ho efikdz hakur fronteiras husi sira-nia fatin orijem.

24. Sistema transporte rodoviériu (estradas) iha Timor-Leste la-normal uitoan, distansia atu perkorre
badak no naha uitoan deit, maibé tempu viajen relativamente kle’ur ho kustu a’as, liu-liu tanba dalan
ladiak. Ligasaun estradas ho poténsia atu sa’e ba corridor komérsiu tenki simu finansiamentu
prioritariu. DTIS hamatan teb-tebes ba korreddr rua ne’e. Ida uluk mak korredor kafé nian, nebé liga
areas plantasaun kafé prinsipal nasaun nian iha distritu Ermera ba kapital, fatin aeroportu no portu
komersial hela ba. Ida tuir mai mak korredor entre nasoens nebé liga Dili (fronteira Mota-Ain) ho
Atambua iha Indonesia. Volume trafiku orasne’e iha korredor entre nasoens ne’e a’as liu iha nasaun
ne’e, maibé haré ba kapasidade trafiku nian sei uitoan hela.

25. Portu Dili uza ba kontrola kontentor no mos karga granel. Portu ne’e nudar fasilidade ki;ik ida
nebé fou-foun pretende ba operasoens karga granel. Kapasidade portu nian limitadu la’os iha parte
tasi maibe iha parte rai-maran. Se volume aumenta nafatin, konjestionamentu sei sai problema grave
ida. Atu rezolve ida ne’e, sei presiza transforma portu ne’e ho konfigurasaun modernu ida. Ne’e sei
involve hada kontentdr iha blokus iha fatin prépriu to’o a’as maximu kontentor 4 ho lifia luan 5.
Mudansa sira ne’e sei permite portu ne’e atu duplika ni-nia kapasidade agora no funsiona nafatin iha
tinan 6-8 tan sem konjestionamentu.

26. Alfandega iha Timor-Leste hasoru problemas hanesan ho departamentus alfandega seluk nebé
buka atu moderniza sira-nia prosedimentus. Iha karateristikas unikas balun iha Timor-Leste: porsaun
ki’ikoan husi reseita total governu nian; kuadru pesoal aduanéiru relatif foun; la iha komunikasaun
nebé bele konfia limita efikasia ASYCUDA nian; utilizasaun scanners iha aeroportu no portu seidauk
esklaresidu; no prezensa alfandega iha aeroportu no postu fronteirisu sira limitada. Alfandega iha
kapasidade atu klarifika merkadorias iha loron 2-3 nia laran. Ne’e sei koloka Timor-Leste iha maioria
paizes nebé sei dezenvolve’an nia oin, eseptu katak nia konsege ida ne’e tanba prosedimentus balun
seidauk iha. Dezafiu bo’ot liu mak atu introduz sistema ida rigorozu liu enkuantu mantein tempu
klarifikasaun badak nebé orasne’e sei permite portu Dili atu kontinua funsiona. Governu halo ona
esforsus iha area ida ne’e.



27. Rekomendasaun sira nebé aprezenta iha estudu nee sei preliminar hela. Além-de ne’e, tuir
formatu DTIS nian, anélize ne’e abranje konjuntu kestoens ida ke luan, nebé rezulta iha
rekomendasoens barak. Klaru, iha nesesidade atu fo prioridade ba areas asaun nian, hodi tau iha
konsiderasaun Timor-Leste ni-nia prioridades no kapasidade. Rekomendasoens sira ne’e sei liu ba
apresiasaun no avaliasaun husi parte interesadus (stakeholders) barak iha Prosesu Validasaun
Nasional. Prosesu ne’e sei inklui série tematikas meza-redonda ida, nebé sei lori ba Workshop
Validasaun Nasional final (NVW). Sei uza meza-redonda atu komunika no disemina rezultadus
estudu ne’e nian no rekomendasoens atu estimula feedback. Rekomendasoens sira ne’e hamutuk ho
asoens prioritarias, NVW sei hakotu/finaliza.



MATRIX ASAUN DTIS NEBE SUJERE ONA (ATU DISKUTI NO FINALIZA)!

Kestaun Asaun nebee rekomenda ona Ajente Periodu
Responsave Tempu 2
-~ DEZENVOLVEESTRATEJIAINTERNASIONALPRAZUNARUK

Rekezitus atu tama ba asosiasaun
integrasaun multilateral no rejional.

o Halo estudu ida atu avalia afiliasaun iha WTO ba Timor-Leste. LT

! Matrix asaun aprezenta sujestaun sira nebé pretende atu serve nudar pontu partida ida ba diskusuan Workshop Validasaun Nasional (NVW). Sei determina
Ajente Responsavel sira ba asaun ida-ida liu husi NVW.
2 [ Prazu badak (ST)= tinan ida laran; | Prazu-Mediu (MT)=tinan 1-3;  Prazu naruk (LT)= liu tinan 3



Kestaun Asaun nebé rekomenda Ajente Periodu-
Responsavel ’ Tempu

e Kria dadus merkadu traballu regular, bele konfia atu kompriende diak liu @mbitu lacuna abilidades nian
No halo ligasaun diak liu ba programas formasaun tuir ezijénsia merkadu nian.

o Apoia esforsus atu hadia sistema VET, inkluzive inisiativas atu hadia dezenvolvimentu profisional LT
Treinadores nian, estabelese no implementa Kuadru Kualifikasaun Nasional, no buka meiu finanseirus natén ba
INDMO.

¢ Halo avaliasaun titulasaun rai rural preliminar ida nebé avalia natureza apropriasaun komunidade nian
No reklamasaun uza areas rai plantasaun kafé.

« Avalia poténsia ba aumenta programa rejistu rai Ita Nia Rai ba area kritiku sira rai industria primariu, inkluzive

areas balun plantasaun kafé nian.

o Estabeleseimentu negésiu  : Dezenvolve kapasidade ba pesoal MoJ no MTCI nian nebé involvidu iha rejistu no MT

lisensiamentu, no estabelese fatin mesak ida ba trata asuntus estabelesimentu negésiu no inkorporasaun no rejistu
lalais

o Aplikasaun kontratu : Dezenvolve fsilidade abritrajen no mediasaun, fo programas treinamentu kona-ba LT
disputa komersial ba mediadores no arbitrator sira ba empreza Timor sira kona-ba utilizasaun kontratus.

o Asesu ba Finansas  : Fo apoiu atu dezenvolve sistema relate informasaun kréditu ba gabinete kréditu ida nebé MT
dezenvolvidu tomak

e Permiti provizaun kréditu ho baze iha kontratus ho emprezas setor privadu nebé iha reputasaun hodi dezenvolve
kampafia sensibilizasaun ida no treinamentu ba instituisaun finanseira local sira, tau tan ho dezenvolvimentu.
mekanizmus halo rekursu iha kazu neglijénsia (la selu).

Hadia transporte estradas no o Estabelese mekanizmu monitorizasaun atividade komérsiu ida atu orienta investimentu kapital iha korredor komériu nian MT

manutensaun iha korredor komérsiu  (Djli-Ermera no Dili ba Mota Ain), no implementa medidas manutensaun no seguransa estradas.

sira
o Konverte portu ba konfigurasaun modernu ida, no dezenvolve sistema jestaun terminal foun ida. LT
» Delega Alfandega nudar ajénsia responsavel principal ba fronteira ba koordenasaun kontrole fronteiras, no MT

Implementa nafatin reformas atu hakuran tempu permanénsia iha portu.



